
КОМПЛЕКСНАЯ РАБОТА 
ПА БЕЛАРУСКАЙ МОВЕ І ЛІТАРАТУРЫ 

(матэрыялы для аналізу і падрыхтоўкі)
Шаноўныя настаўнікі, а таксама юныя знаўцы роднага слова!
Хацелася б са старонак паважанага навукова-метадычнага часопіса прывітаць тых, хто ўдзельнічаў 

у юбілейнай, трыццатай, рэспубліканскай алімпіядзе па беларускай мове і літаратуры. Пераможцы  
гэтых інтэлектуальных спаборніцтваў увайшлі ў гісторыю алімпіяднага руху. На чарзе — падрыхтоўка 
да новай алімпіяды.

Прапануем вашай увазе матэрыялы чацвёртага, рэспубліканскага, этапу для разгляду і асэнса-
вання. Бясспрэчна, яны будуць цікавымі і карыснымі кожнаму, хто рыхтуецца да спаборніцтваў роз-
нага ўзроўню, пачынаючы ад школьнага і раённага этапаў. Бо, як казалі мудрыя лаціняне, paulatim 
summapetuntur (вяршыні дасягаюцца не адразу, майстэрства набываецца паступова).

Традыцыйна часопіс друкуе арыгінальныя варыянты заданняў і тэкстаў да алімпіядных конкурсаў 
«Комплексная работа», «Водгук на мастацкі твор», асобныя білеты з тэмамі да конкурсу «Вуснае выказ-
ванне». Розныя па характары і ўзроўню складанасці, гэтыя заданні даюць уяўленне пра тое, наколькі 
нялёгкі шлях да перамогі — такога жаданага дыплома першай, другой ці трэцяй ступеняў, што дае пра-
ва (без іспытаў!) быць залічаным на адну з філалагічных спецыяльнасцей або атрымаць максімальныя 
100 балаў выніковага цэнтралізаванага тэсціравання па беларускай мове.

Каштоўнасць апублікаванага яшчэ і ў тым, што ў вучняў ёсць магчымасць «дакрануцца» да таямніц 
беларускай мовы, багацця беларускай літаратуры, таго, што з’яўляецца неад’емнай часткай нацыя-
нальнай культуры. Напрыклад, перакладаючы рэцэпты традыцыйных страў, навучэнцы маюць магчы-
масць не толькі ўдасканаліць лексічныя, граматычныя, сінтаксічныя навыкі па адаптацыі іншамоўных 
тэкстаў, але і глыбей зразумець, адчуць беларускі лад жыцця, беларускую ментальнасць. А менавіта 
так і фарміруюцца светапогляд, нацыянальная свядомасць, культуралагічныя асновы асобы. Дарэчы,  
і іншыя заданні складзены па гэтым жа алгарытме — мовазнаўча-літаратурна-пазнавальным.

Спадзяёмся, што грунтоўная праца з прапанаванымі матэрыяламі падкажа пэўныя арыенціры  
ў падрыхтоўцы да чарговай алімпіяды, стане для вучняў цікавым і карысным лінгвістычна-літаратурным 
падарожжам.

IX клас

–¤’“”≈Ã—fl ƒ¿ ¿ÀIÃœIflƒ¤

Заданне 1. Падкрэсліце словы (спалучэнні 
слоў), напісанне якіх адпавядае сучасным 
арфаграфічным нормам.

Запішыце, у якім годзе быў прыняты Закон 
Рэспублікі Беларусь «Аб Правілах беларускай 
арфаграфіі і пунктуацыі». (Максімальная коль-
касць балаў — 4: 0,5 б. — за кожнае правільна 
падкрэсленае слова, 1 б. — за правільны адказ 
на пытанне.)

Сямнаццаць, газпрам, лідар, сторублёвы, ва ўніверсітэ- 
це, трыа, дэзінфекцыя, кантрастны, саўна, экземпляр.

Закон Рэспублікі Беларусь «Аб Правілах беларускай 
арфаграфіі і пунктуацыі» быў прыняты ў _____________.

Заданне 2. Устаўце ў сказы прапушчаныя 
фразеалагізмы з кампанентамі-лічэбнікамі ў 
адпаведнасці з пазначанымі лексічнымі значэннямі. 
(Максімальная колькасць балаў — 6: 2 б. — за 
кожны правільна ўказаны фразеалагізм.)

Сказ Значэнне фразеалагізма
1) Дзянёк быў сонечны, і апранутая ў цёплы кажух Маечка была ______ 

_______________________________________________ ад радасці (У. Краўчанка).
‘(быць) бязмерна шчаслівым, вельмі 
задаволеным’

2) Гарасім у той час у размове з любой дзяўчынай не мог ___________ 
___________________________________, заікаўся, бляднеў і пацеў (І. Шамякін).

‘(не магчы) звязна выказаць свае 
думкі’

3) — А я дзень пры дні сяджу _______________________________________  
________і свету белага не бачу, — звычайна скардзіўся Пцічкін (І. Новікаў).

‘не выходзячы з дому, з памяш-
кання’

Заданне 3. Перакладзіце рэцэпт на белару-
скую мову, замяняючы інфінітывы дзеясловамі 
ў форме другой асобы множнага ліку загаднага 
ладу. Лічбы запішыце словамі. (Максімальная 
колькасць балаў — 6.)

Гречневая каша по-радзивилловски
Приготовить гречневую кашу. В миске перемешать  

4 яичных белка и 150 г сахара. Поставить миску в боль-
шую кастрюлю с 2 стаканами закипающей воды и взби-
вать, пока масса не загустеет. Перемешать яичную смесь 
с кашей и изюмом, положить в смазанную жиром и по-
сыпанную тёртой булкой сковороду, запечь в духовке  
(Энциклопедия белорусской кухни «Смачна есці»).

Заданне 4. Усе вы добра памятаеце беларускія 
казкі пра жывёл (напрыклад, «Конь і леў», «Жу-
равель і чапля», «Ганарыстая варона», «Як ку-
рачка пеўніка ратавала» і інш.) і тое, як звалі 
персанажаў гэтых твораў. 

Запішыце назвы маладых істот, утвораныя 
ад наступных казачных герояў. (Максімальная 
колькасць балаў — 5.)

Конь 
Леў 
Журавель 
Чапля 
Варона 

Заданне 5. Ад назваў багоў славянскага пантэо- 
на* ўтварыце прыналежныя прыметнікі. Адказ 
запішыце ў форме мужчынскага роду адзіночнага 
ліку. (Максімальная колькасць балаў — 5.)

Назоўнік Прыналежны прыметнік
Ярыла
Цёця
Рада
Пярун
Жыжаль

Заданне 6. Прачытайце. Выдзеленыя ў тэксце 
займеннікі запішыце ў пачатковай форме. Вы-
значце разрады займеннікаў паводле іх значэн-
ня. (Максімальная колькасць балаў — 5.)

Аднойчы сустрэліся Талент і Імя. Паважна пыхкаю-
чы, Імя кажа:

— Прэч з дарогі, хіба ты не бачыш, хто я?
— Ну хто ты? — спакойна пытаецца Талент.
— Я — Імя! — з гонарам адказвае яно. — Усе людзі 

мяне ведаюць і даюць мне дарогу. А вось хто ты —  
я штосьці цябе не ведаю.

— Я, — усміхнуўся Талент, — якраз тая рэч, якой та-
бе не хапае (З народнага гумару).

Займеннік
Разрад займенніка  
паводле значэння

Заданне 7. Уважліва прачытайце тэкст. 
Выканайце заданні, адкажыце на пытанне. 
(Максімальная колькасць балаў — 4.)

(1) Сухое сена (на ўзгорку ляжалі першыя пако-
сы) разлівала далёка навокал не толькі густы водар, 
які п’яніў, але і асаблівую цяплынь, якая ўзнімала на-
строй, будзіла фантазію, уяўленні і ўспаміны маленства.  
(2) Млявасць была ад нечага іншага, можа, ад тонкага 
водару кветак у нізінах ці едкага паху выкінутых на бе-
раг водарасцяў, ілу і малюскаў.

(3) Нерухомае возера-старыца нібы застыла, ашклела, 
люстра яго з незвычайнай яскравасцю адбівала такія ж не-
рухомыя хмары і дубы. (4) Толькі каля травяністага берага 
нябачныя мошкі ці вадзяныя жукі чарцілі на гэтай гладзі 
адмысловыя іерогліфы. (5) Ніводнага ўсплёску, пакуль 
Віктар не разбудзіў цішу і гладзь блешняй спінінга. (6) І во- 
зера ажыло_ разышліся кругі_ быццам несучы сігналы 
небяспекі_ з травы вылецела качка_ кракнула і ўпала ў 
лазняках_ пад абрывам плёснула (Паводле І. Шамякіна).

Заданні і пытанні да тэксту
1. Вызначце і запішыце тып першага сказа.
2. Растлумачце пунктуацыйнае афармленне 

выдзеленага ў другім сказе слова.
3. Пры дапамозе якога сінтаксічнага сродку 

сувязі звязаны граматычныя часткі пятага сказа?
4. Адзначце правільны варыянт пастаноўкі 

знакаў прыпынку на месцы пропускаў у шо-
стым сказе:

а) двукроп’е, коска, коска, коска, коска;
б) двукроп’е, коска, кропка з коскай, коска, 

кропка з коскай;
в) коска, коска, коска, коска, коска;
г) працяжнік, коска, кропка з коскай, коска, 

кропка з коскай;
д) працяжнік, коска, коска, коска, коска.

Заданне 8. Пра якія творы ідзе гутарка ў на-
ступных тэкстах? Назавіце твор і яго аўтара. 
Аформіце свае адказы ў табліцы. (Максімальная 
колькасць балаў — 6.)

1) Як у знакамітых арабскіх казках «1001 ноч» ёсць 
стрыжнёвыя персанажы (Шахразада, якая апавядае казкі, 
і яе слухач — шах), так і ў кнізе пісьменніка розныя сюжэ-
ты цэментуюцца вобразамі ўласна апавядальніка-аўтара 
і яго дзядзькі. 

2) Галоўная гераіня апавядання — жанчына, якая  
16 год чакае з вайны сына. У вобразе старой Тэклі аўтар 
раскрывае боль і перажыванні ўсіх жанчын-маці, якія 
страцілі дзяцей на вайне. 

3) Паэма ў дванаццаці быліцах з падзагалоўкам «шля-
хецкая гісторыя 1811—1812 гадоў» пісалася ў эміграцыі. 
Многае з падзей таго часу помніў аўтар. Яму ж было 
ўжо чатырнаццаць гадоў, калі войскі Напалеона ўступілі 
ў Навагрудак. 

Заданне 9. Знайдзіце ў кожным радзе «лішні» 
элемент. Абгрунтуйце свой выбар. (Максімальная 

* Пантэон — агульная назва ўсіх багоў у якой-н. рэлігіі.

колькасць балаў — 3: 0,5 б. — за правільна вы-
значаны «лішні» элемент; 1 б. — за абгрунта-
ванне кожнага выбару.)

1. Барока, рамантызм, гуманізм, класіцызм.
2. Раман, партрэт, пейзаж, мова героя.

Заданне 10. Узнавіце тэкст, уставіўшы 
прапушчаныя словы. Пісьмова адкажыце на 
пытанні. (Максімальная колькасць балаў — 6: 
1 б. — за правільна ўстаўленыя словы; 2 б. — 
за адказ на першае пытанне; 1 б. — за адказ 
на другое пытанне; 2 б. — за адказ на трэцяе 
пытанне (фразеалагізм + значэнне).

Наш ____________, мілы наш _____________,
У дзіцячым часта быў палоне;

Вось так гуртом яго абсядуць 
І час работы яго крадуць;
Насі «катла», кажы ім казкі,
Ідзі на поплаў з імі ў краскі,
Давай адказы на пытанні,
Тлумач ты ім усё дазвання:
Адкуль, з чаго дзе што бярэцца,
Вось гэта, тое як завецца
І чаму так, чаму не гэтак?
Прыхілен _____________ быў да дзетак.

Пытанні і заданні да тэксту
1. Вызначце назву твора і яго аўтара.
2. Якім памерам напісаны твор?
3. Знайдзіце ў тэксце фразеалагізм і растлу-

мачце значэнне гэтага ўстойлівага выразу. 

Даведкі

Заданне 1. Сямнаццаць, газпрам, лідар, сторублё-
вы, ва ўніверсітэце, трыа, дэзінфекцыя, кантрастны, 
саўна, экземпляр.

Закон Рэспублікі Беларусь «Аб Правілах беларускай 
арфаграфіі і пунктуацыі» быў прыняты ў 2008 годзе.

Заданне 2. 1) На сёмым (дзясятым) небе; 2) звя-
заць двух слоў; 3) ў чатырох сценах.

Заданне 3 (прыкладны варыянт перакладу).

Грэцкая каша (грэчка) па-радзівілаўску
Прыгатуйце (зварыце, згатуйце) грэцкую кашу (грэч-

ку). У місцы перемяшайце чатыры яечныя бялкі і сто 
пяцьдзясят грамаў цукру. Пастаўце міску ў вялікую ка-
струлю з дзвюма шклянкамі вады, што (якая) закіпае, 
і ўзбівайце, пакуль маса не загусцее (загусне). Перамя-
шайце яечную сумесь з кашай і разынкамі, пакладзіце 
ў змазаную тлушчам і пасыпаную цёртай булкай па-
тэльню (скавараду), запячыце ў духоўцы.

Заданне 4. Конь — жарабя(ё); леў — ільвяня(ё); 
журавель — жураўляня(ё); чапля — чапляня(ё); ва-
рона — вараняня(ё).

Заданне 5

Назоўнік Прыналежны прыметнік

Ярыла Ярылаў

Цёця Цёцін

Рада Радзін

Пярун Перуноў

Жыжаль Жыжалеў

Заданне 6

Займеннік
Разрад займенніка 
паводле значэння

хто пытальны

яно асабовы

увесь азначальны

той указальны

ты асабовы

Заданне 7
1. 1Сухое сена (на ўзгорку ляжалі першыя пако-

сы) разлівала далёка навокал не толькі густы водар, 
2які п’яніў, але і асаблівую цяплынь, 3якая ўзнімала 
настрой, будзіла фантазію, уяўленні і ўспаміны  

маленства. (Складаназалежны сказ з дзвюма даданымі 
азначальнымі часткамі, якія звязаны з галоўнай су-
вяззю сузалежнага аднароднага падпарадкавання.)

2. Млявасць была ад нечага іншага, можа, ад тон-
кага водару кветак у нізінах ці едкага паху выкінутых 
на бераг водарасцяў, ілу і малюскаў. (Пабочнае слова  
ў сярэдзіне сказа выдзяляецца з двух бакоў коскамі.)

3. Даданая акалічнасная частка звязана з галоўнай 
пры дапамозе злучніка пакуль.

Ніводнага ўсплёску, пакуль Віктар не разбудзіў 
цішу і гладзь блешняй спінінга.

4. Варыянт б: двукроп’е, коска, кропка з коскай, 
коска, кропка з коскай.

І возера ажыло: разышліся кругі, быццам несучы 
сігналы небяспекі; з травы вылецела качка, кракнула 
і ўпала ў лазняках; пад абрывам плёснула.

Заданне 8

№ 
п/п

Назва твора Аўтар

1 «Шляхціц Завальня, або Бела-
русь у фантастычных апавядан-
нях» / «Шляхціц Завальня»

Ян Баршчэў- 
скі

2 «Незагойная рана» В. Быкаў

3 «Пан Тадэвуш, або Апошні наезд 
у Літве» / «Пан Тадэвуш»

А. Міцкевіч

Заданне 9
1. Барока, рамантызм, гуманізм, класіцызм. 

(Гуманізм — 1) любоў да людзей, павага да чалаве-
чай годнасці; 2) прагрэсіўны рух эпохі Адраджэння. 
Іншыя словы абазначаюць мастацкі напрамак (ча-
сам яго называюць метадам).)

2. Раман, партрэт, пейзаж, мова героя. (Раман — 
вызначэнне жанру. Іншыя словы абазначаюць споса-
бы раскрыцця вобраза-характару.)

Заданне 10
Наш дзядзька, мілы наш Антоні,
У дзіцячым часта быў палоне;
Вось так гуртом яго абсядуць 
І час работы яго крадуць;
Насі «катла», кажы ім казкі,
Ідзі на поплаў з імі ў краскі,
Давай адказы на пытанні,

Комплексная работа па беларускай мове і літаратуры (матэрыялы для аналізу і падрыхтоўкі)

Тлумач ты ім усё дазвання:
Адкуль, з чаго дзе што бярэцца,
Вось гэта, тое як завецца
І чаму так, чаму не гэтак?
Прыхілен дзядзька быў да дзетак.

Адказы на пытанні і заданні да тэксту:
1. Антось — герой паэмы Якуба Коласа «Новая 

зямля», брат Міхала.
2. «Новая зямля» напісана адным з самых 

распаўсюджаных ва ўсходнеславянскай паэзіі паме-
рам — чатырохстопным ямбам.

3. Фразеалагізм насіць катла абазначае занятак з 
дзецьмі нейкай прыемнай для іх гульнёй, а больш да-
кладна — ‘гуляць з малым, носячы яго за плячыма’.

КАМЕНТАРЫЙ. З урыўкам «Дзядзька-кухар» 
(адкуль узятыя гэтыя словы) вучні знаёмяцца яшчэ  
ў курсе 7 класа, а манаграфічнае вывучэнне — біяграфія 
Якуба Коласа + паэма «Новая зямля» — у 9 класе.

ВОДГУК НА МАСТАЦКІ ТВОР

Васількі
Васількі закрасавалі... Не, не закрасавалі!
Дзе ж ім цяпер красаваць? Холад. Зіма. Снег.
Не закрасавалі васількі; гэта толькі перад вачамі маімі 

міганулі яны. Нават не перад вачамі, а так недзе: не то ў 
думках, не то ў душы ці сэрцы? Не ведаю дзе. Міганулі 
васількі: васількі ў жыце... неба, як васількі... як васількі, 
вочкі... міганулі васількі і... счэзлі!..

У красе нашага жыцця мы любім, як красуюць 
васількі...

А калі паблекнуць васількі, паблекне неба, паблек-
не на душы, а на сэрцы ляжа холад; калі зямлю пакрые 
снег, а на тваю галаву быццам сыпне шоран*; калі маеш 
штодзённы цёмны, горкі хлеб, — тады толькі ўспомніш, 
што гэта — ад васількоў, ад іх красы, бо... адкрасавалі 
васількі... (Ядвігін Ш.).

X клас
Заданне 1. Падкрэсліце словы (спалучэнні 

слоў), напісанне якіх адпавядае сучасным 
арфаграфічным нормам.

Упішыце ў тэкст прапушчаныя словы. 
(Максімальная колькасць балаў — 4: 0,5 б. — за 
кожнае правільна падкрэсленае слова, 0,5 б. — 
за кожнае правільна ўпісанае ў тэкст слова.)

Ордар, адажыо, дэзынфіцыраваць, гарвыканкам, 
аўдыёапаратура, дзясяты, есаул, стопрацэнтны, ва 
ўнівермагу, клоўн.

Што пішам — гарызонт або Гарызонт?

Першая мадэль тэлевізара «____________________» 
выйшла на рынак у 1968 годзе, і ўжо ў наступным годзе 

быў прададзены мільённы тэлевізар. У той час купіць 
«___________________» было даволі праблематычна, та-
му шчаслівыя ўладальнікі гэтых тэлевізараў клікалі ў 
госці сяброў і сваякоў на прагляд фільмаў, перадач  
і навін.

Заданне 2. Устаўце ў сказы прапушчаныя 
фразеалагізмы з кампанентамі-прыметнікамі, 
што з’яўляюцца назвамі колераў, у адпаведнасці 
з пазначанымі лексічнымі значэннямі. (Максі- 
мальная колькасць балаў — 6: 2 б. — за кожны 
правільна ўказаны фразеалагізм.)

* Шоран — шэрань, іней.

Сказ Значэнне фразеалагізма
1) Самыя прыдзірлівыя рэдактары, літаратурныя сакратары, стылісты артыку-
лам Юрыя давалі ______________________________________ (У. Мяжэвіч).

‘свабодны шлях, без перашкод  
і затрымак’

2) Каб не выглядаць за гэтым сталом  __________________, правінцыялкаю, што 
трапіла ў вышэйшы свет ды не ўмее сябе трымаць у гэтым свеце, і Валянціна 
пацягнулася па закускі… (Л. Арабей).

‘чалавек, рэзка непадобны да 
іншых людзей сваімі паводзінамі 
ці знешнім выглядам’

3) Тая ж раскіданасць і бессістэмнасць, што пануе ў прадмове, ________________ 
_________ праходзіць праз увесь зборнік, праз усе яго артыкулы (С. Палуян).

‘вельмі выразна, ярка’

Заданне 3. Перакладзіце рэцэпт на белару-
скую мову, замяняючы інфінітывы дзеясловамі 
ў форме другой асобы множнага ліку загаднага 
ладу. Лічбы запішыце словамі. (Максімальная 
колькасць балаў — 6.)

Картофель с грибами в горшочке
600 г промытых грибов ошпарить кипятком, нарезать 

и обжарить на растительном масле с мелко нарезанным 
луком. 8 очищенных картофелин нарезать дольками, об-
жарить. Положить картофель с грибами в глиняные гор-
шочки, залить кипящим бульоном, добавить соль, лавро-
вый лист, перец, петрушку. Залить сметаной и, накрыв 
горшочки, запекать в духовке около 50 минут (Энцикло-
педия белорусской кухни «Смачна есці»).

Заданне 4. З прапанаваных слоў запішыце  
ў табліцу толькі вытворныя. Вызначце спосаб іх 
утварэння. (Максімальная колькасць балаў — 6: 
0,5 б. — за кожнае правільна выпісанае сло-
ва, 0,5 б. — за кожную правільна вызнача-
ную ўтваральную аснову і 0,5 б. — за кожны 
правільна вызначаны спосаб утварэння.)

Скрутак, набытак, маёнтак, падлетак, прастак,  
мастак.

Утваральная 
аснова

Вытворны 
назоўнік

Спосаб 
словаўтварэння

пяць- пят-ак- суфіксальны

Заданне 5. Улічваючы характарыстыкі часцін 
мовы, падкрэсліце «чацвёртае лішняе» ў кожным 
радзе слоў. (Максімальная колькасць балаў — 5.)

1) Провады, блізняты, біткі, шпалеры;
2) цяплейшы, даўнейшы, разумнейшы, весялейшы;
3) трыццаць, чатырнаццаць, два, сорак;
4) усміхацца, запісаны, вылучыўшыся, лежачы;
5) сумыслу, сослепу, знарок, напаказ.

Заданне 6. На месцы пропускаў запішыце 
спалучэнні адзін аднаго, адна адной, адно аднаго, 
адны адных у неабходнай форме. (Максімальная 
колькасць балаў — 5.)

1. Заядлыя шахматысты, Віктар і Алесь часта спрачаліся 
_________________ пры вырашэнні складаных пытанняў.

2. Сяброўкі непрыкметна паглядалі _______________.
3. Максім і Настасся з прыхаваным хваляваннем 

перадалі ____________________ падарункі.
4. Вучні і госці шчыра віталі _______________________ 

на юбілеі школы.
5. Маладыя фізікі (ён і яна) радаваліся поспехам 

____________________.

Заданне 7. Уважліва прачытайце тэкст. Вы-
канайце заданні да яго. (Максімальная коль-
касць балаў — 3.)

(1) Расцярушыла ночка свой цёмны пыл, распляла над 
зямлёю свае чорныя косы, а сама, як маці, прытаілася  
ў лесе, каб вартаваць і ахоўваць сон людзей і сон пры-
роды. (2) А каб на зямлі не было так маркотна ў часе яе 
прыходу, яна пазмятала з неба ўсе хмаркі, і яно заззя-
ла тысячамі рознакаляровых агеньчыкаў-зорак. (3) Яны 
дрыгацелі, нібы брыльянцістыя матылькі, што, сеўшы на 
краску, трапечуць крыльцамі, сатканымі з праменняў. 
(4) А можа, яны, робячы гэтыя дзіўныя рухі, спявалі там 
свае песні. (5) Але голас песень не мог даляцець да зямлі  
з бяздонных глыбінь. (6) Аднак было добра адно тое, што 
бляск зорак асвятляў і ночку і тым самым рабіў меней ад-
чувальным змрок (Паводле Якуба Коласа).

Заданні да тэксту
1. Укажыце стыль тэксту і тып маўлення ў ім.
2. Вызначце від сувязі паміж сказамі ў тэксце.
3. Выпішыце з чацвёртага сказа словы, якія 

з’яўляюцца сродкам яго сувязі з трэцім сказам 
у тэксце.

Заданне 8. Пра якія творы ідзе гутарка ў на-
ступных тэкстах? Назавіце твор і яго аўтара. 

Аформіце свае адказы ў табліцы. (Максімальная 
колькасць балаў — 6.)

1) У вершы з’яўляецца вобраз дзяўчыны Алесі, і гэтае 
імя стане адным з сімвалаў у творчасці паэта.

2) Абразок-імпрэсія пакідае вялікае ўражанне вобраз-
насцю, якая дасягаецца праз мноства дакладных і кала-
рытных штрыхоў і дэталей у апісанні малюнка прыго-
жых вясенніх першацветаў, эмацыянальна і псіхалагічна 
напоўненых вобразаў кветак і дзяўчыны.

3) Беларускай моладзі прысвячае аўтар рамантычную 
паэму, быццам дэкларуючы, наказваючы маладым несці 
свой талент, «агонь душы і сэрца жар» свайму народу.

Заданне 9. Знайдзіце ў кожным радзе «лішні» 
элемент. Абгрунтуйце свой выбар. (Максімальная 
колькасць балаў — 3: 0,5 б. — за правільна вы-
значаны «лішні» элемент; 1 б. — за абгрунта-
ванне кожнага выбару.)

1. Вадэвіль, дыфірамб, фарс, трагедыя.
2. «Вецер вые ў сотні труб», «у небе ціха зоркі 

расцвілі», «дзяўчаты, як дождж залаты», «колас з кола-
сам гутарку дзіўную завялі...».

Заданне 10. Ніжэй пададзена цытата. Пра-
чытайце, адкажыце на пытанні. (Максімальная 
колькасць балаў — 6: 3 б. — за адказ на першае 
пытанне; 1 б. — за адказ на другое пытанне; 
кожнае няправільна названае прозвішча — мінус 
0,5 б.; 2 б. — за адказ на трэцяе пытанне.)

«Быццам арэх-спарыш, павінен хаваць пад адной 
скарлупой два асобныя, хоць і шчыльна сціснутыя між 
сабой ядры... У першых васьмі строчках развіваецца тэ-
ма, а ў астатніх — заключэнне да яе; ставіцца пытанне 
і даецца адказ; малюецца абразок і выкладаецца паяс-
ненне да яго».

Пытанні і заданні да цытаты
1. Каму з беларускіх паэтаў належаць працы-

таваныя словы і пра якую вершаваную форму ў іх 
вядзецца гаворка? У чым яе адметнасць? (Назавіце 
найважнейшую фармальную прыкмету.)

2. Хто з беларускіх аўтараў звяртаўся да гэ-
тага жанру ці паэтычнай формы?

3. У тэарэтычным артыкуле, з якога ўзята цы-
тата, указваецца яшчэ на адно строгае правіла 
(яго не прытрымліваюцца многія іншыя паэты). 
Паспрабуйце сфармуляваць гэтае патрабаванне.

Даведкі

Заданне 1. Ордар, адажыо, дэзынфіцыраваць, гар-
выканкам, аўдыёапаратура, дзясяты, есаул, стопра-
цэнтны, ва ўнівермагу, клоўн.

Першая мадэль тэлевізара «Гарызонт» выйшла 
на рынак у 1968 годзе, і ўжо ў наступным го- 
дзе быў прададзены мільённы тэлевізар. У той час 
купіць «гарызонт» было даволі праблематычна, таму 
шчаслівыя ўладальнікі гэтых тэлевізараў клікалі  
ў госці сяброў і сваякоў на прагляд фільмаў, перадач  
і навін.

Заданне 2. 1) зялёную вуліцу (зялёнае святло);  
2) белаю варонаю; 3) чырвонаю ніткаю.

Заданне 3 (прыкладны варыянт перакладу).

Бульба з грыбамі ў гаршчэчку (гаршчочку)
Шэсцьсот грамаў прамытых грыбоў апарце кіпенем 

(кіпнем), нарэжце і абсмажце на алеі з дробна нарэза-
най цыбуляй. Восем абабраных (ачышчаных) бульбін 
нарэжце долькамі, абсмажце. Пакладзіце бульбу  
з грыбамі ў гліняныя гаршчэчкі (гаршчочкі), заліце 
булёнам, які (што) кіпіць, дабаўце (дадайце) соль, 

лаўровы ліст, перац, пятрушку. Заліце смятанай 
і, накрыўшы гаршчэчкі (гаршчочкі), запякайце  
ў духоўцы каля пяцідзесяці мінут (хвілін).

Заданне 4. Скрутак, набытак, маёнтак, падлетак, 
прастак, мастак.

Утваральная 
аснова

Вытворны 
назоўнік

Спосаб 
словаўтварэння

скруці-ць скрут-ак- Суфіксальны

набы-ць набы-так- Суфіксальны

лет-а пад-лет-ак- Прыставачна-суфік- 
сальны

прост-ы праст-ак- Суфіксальны

Заданне 5. 1) Провады; 2) даўнейшы; 3) два;  
4) запісаны; 5) сослепу.

КАМЕНТАРЫЙ
1. У першым радзе лішняе слова провады, таму што 

яно мае толькі форму множнага ліку, а ўсе астатнія 
назоўнікі могуць мець формы адзіночнага і множна-
га ліку: блізня (ё) і блізняты, біток і біткі, шпале-
ра і шпалеры.

2. У другім радзе лішнім з’яўляецца прыметнік 
даўнейшы, бо ён не мае значэння вышэйшай ступені 
параўнання, а ўсе астатнія прыметнікі пададзены  
ў форме вышэйшай ступені параўнання.

3. У трэцім радзе лішні лічэбнік два, таму што ён 
вызначаецца родавай прыналежнасцю, а ўсе астатнія 
лічэбнікі змяняюцца толькі па склонах.

4. У чацвёртым радзе лішнім з’яўляецца слова 
запісаны, таму што гэта зменная форма дзеяслова — 
дзеепрыметнік, а ўсе астатнія словы — нязменныя 
дзеяслоўныя формы (інфінітыў і дзеепрыслоўі неза-
кончанага і закончанага трывання).

5. У пятым радзе лішняе слова сослепу, таму што 
з’яўляецца прыслоўем прычыны, а ўсе астатнія сло-
вы адносяцца да прыслоўяў мэты.

Заданне 6. 1. Заядлыя шахматысты, Віктар і Алесь 
часта спрачаліся адзін з адным пры вырашэнні скла-
даных пытанняў. 2. Сяброўкі непрыкметна паглядалі 
адна на адну. 3. Максім і Настасся з прыхаваным хва-
ляваннем перадалі адно аднаму падарункі. 4. Вучні  
і госці шчыра віталі адны адных на юбілеі школы.  
5. Маладыя фізікі (ён і яна) радаваліся поспехам адно 
аднаго.

Заданне 7
1. Стыль тэксту — мастацкі; тып маўлення ў ім — 

камбінаваны (апавяданне з элементамі разважання).
2. Сказы ў тэксце звязаны пры дапамозе 

паслядоўнай, ці ланцужковай, сувязі: (1) ночка ← (2) а; 

яе, яна; агеньчыкі-зоркі ← (3) яны; дрыгацелі ← (4) а, 
можа, яны; гэтыя рухі; песні ← (5) голас песень ← (6) 
аднак, бляск зорак, ночку.

3. А, можа, яны, гэтыя рухі:
(3) Яны дрыгацелі, нібы брыльянцістыя матылькі, 

што, сеўшы на краску, трапечуць крыльцамі, 
сатканымі з праменняў. (4) А можа, яны, робячы  
гэтыя дзіўныя рухі, спявалі там свае песні.

Заданне 8

№ 
п/п

Назва твора Аўтар

1 «Бывай...» Аркадзь Куляшоў

2 «Плач пралескаў» Змітрок Бядуля

3 «Сымон-музыка» Якуб Колас

Заданне 9. 1. «Лішні» элемент — дыфірамб 
(верш хвалебнага зместу). Іншыя словы абазначаюць 
асноўныя жанры драматычных твораў. 2. «Лішні» 
элемент — «дзяўчаты, як дождж залаты» — гэта 
параўнанне. Іншыя элементы — метафара.

КАМЕНТАРЫЙ. Метафара («у небе ціха зоркі 
расцвілі») і яе разнавіднасці: адухаўленне («вецер вые 
ў сотні труб»); увасабленне («колас з коласам гутарку 
дзіўную завялі...»).

Заданне 10
1. Працытаваныя словы належаць М. Багдановічу. 

Вершаваная форма — санет — від (жанр) лірыкі, 
асноўнай прыкметай якога з’яўляецца аб’ём тэксту. 
Санет заўсёды складаецца з чатырнаццаці радкоў.

2. Максім Багдановіч, Янка Купала, Якуб Колас, 
Змітрок Бядуля, Паўлюк Трус, Уладзімір Дубоўка, 
Уладзімір Жылка, Алесь Звонак, Рыгор Барадулін, 
Ніл Гілевіч, Янка Сіпакоў, Кастусь Кірэенка, Сяргей 
Грахоўскі, Эдуард Валасевіч, Хведар Жычка, Мікола 
Федзюковіч, Васіль Макарэвіч, беларускія паэты за-
межжа Алесь Салавей, Міхась Кавыль і інш.

3. У санеце не дапускаецца паўтор адных і тых жа 
слоў.

КАМЕНТАРЫЙ. У артыкуле «Санет» М. Багдановіч 
падкрэсліваў, што санет, «быццам арэх-спарыш, 
павінен хаваць пад адной скарлупой два асобныя, 
хоць і шчыльна сціснутыя між сабой ядры… У пер-
шых васьмі строчках развіваецца тэма санета, а ў 
астатніх — заключэнне да яе; ставіцца пытанне і да-
ецца адказ; малюецца абразок і даецца паясненне да 
яго». Пры гэтым Багдановіч, наследуючы правілы 
класічнага санета, вытрымліваў і такое патраба-
ванне (яго не прытрымліваюцца многія іншыя па-
эты): каб «ні адно слова з яго не ўжывалася болей  
разу».

ВОДГУК НА МАСТАЦКІ ТВОР

Людзі без смерці
Васілю Быкаву

Гэта — зноў вяртаюцца ў строй
думкі, гнеў і гонар сяброў,
скошаных куляй насмерць...
Абарваны іх шчыры смех.

Як цяпер, стаяць у вачах
прад аглухлым скрываўленым раннем

з неадступным на вуснах пытаннем:
а ці маеш ты права маўчаць?

Гаварыць —
не дужых пацешыць.
Зубы сцяць!
Як сябры маладыя хацелі
не халодных пліт ад жыцця!

Што ім помнікі на вякі!
На струхлелых касцях вянкі
не ажывяць магільных сноў.
Дакрануцца б да цёплай рукі.
На дасвецці збіраць васількі
па дрыготкай буйной збажыне.
Аж да столі гушкаць сыноў,
за якіх паляглі на вайне.

Гаварыць.
Лішніх слёз не ліць.
Памяць не любіць слёз.
Заклінаць,
каб нашчадкаў зямлі
абмінуў непапраўны лёс.
Зноў вяртацца да сэрцаў мужных,
што пакрочылі строем у вечнасць:
ці прымалі яны двурушных?
Ці даруюць нам бессардэчнасць?

...He сагрэць магілу сырую.
Мёртвы воін не мае сэрца.
Мёртвы воін табе не даруе
здраду праўдзе і после смерці.

Маеш права на спогадзь, на жаль,
на ваганне, змаганне з сабой...
Кінуць лёс на лязо нажа...
Справядлівы адвечны бой.
 Данута Бічэль.

Тарашкевічу ўдалося спалучыць __________________________ 
і __________________________ прынцыпы напісання. Пры 
гэтым ______________________ прынцыпу, паводле яко-
га адлюстроўваюцца на пісьме асаблівасці вымаўлення, 
у асноўным падпарадкуецца напісанне галосных літар,  
а ____________________ , паводле якога марфемы захоў- 
ваюцца ў нязменным выглядзе незалежна ад іх вымаў- 
лення, — напісанне зычных літар (Віктар Іўчанкаў).

Заданне 2. Устаўце ў сказы прапушчаныя 
фразеалагізмы з кампанентамі-назвамі музыч-
ных інструментаў у адпаведнасці з пазначанымі 
лексічнымі значэннямі. (Максімальная коль-
касць балаў — 6: 2 б. — за кожны правільна 
ўказаны фразеалагізм.)

Заданне 1. Падкрэсліце словы (спалучэнні 
слоў), напісанне якіх адпавядае сучасным 
арфаграфічным нормам.

Упішыце ў тэкст прапушчаныя словы 
(спалучэнні слоў). (Максімальная колькасць 
балаў — 6: 0,5 б. — за кожнае правільна падкрэс-
ленае слова, 1 б. — за кожнае правільна ўпісанае 
ў тэкст слова.)

І. Кандытар, аўдыёплэер, ток-шоу, радыебіялогія, 
Токіа, дэзінтэграцыя, шэсцьдзесят, фарпосны, стаградус-
ны, андэграунд.

ІІ. У 1918 г. апублікавана «___________________________
______________» Браніслава Тарашкевіча, у якой фактыч-
на ўпершыню былі сфармуляваны асноўныя правілы 
беларускага правапісу. У сваёй працы Браніславу 

XІ клас

Сказ Значэнне фразеалагізма
1) Але, як я заўважаю, то ты, Лявон, з цесцем ___________________________ 
______________________________ (Іван Грамовіч).

‘пачаў дзейнічаць заадно’

2) Хай не забываюць, што ў канторы ўсё ж ______________________________ 
 ён, дырэктар (Л. Гаўрылкін).

‘самая галоўная, найбольш уплывовая 
асоба ў якой-небудзь галіне, справе’

3) — А мне няма часу з вамі __________________________________________ 
________________ (Артур Цяжкі).

‘займацца чым-небудзь нудным, ад-
настайным’

Заданне 3. Перакладзіце рэцэпт на белару-
скую мову, замяняючы інфінітывы дзеясловамі 
ў форме другой асобы множнага ліку загаднага 
ладу. Лічбы запішыце словамі. (Максімальная 
колькасць балаў — 6.)

Капустные конвертики
Листья капусты отделить от кочана и сварить в под-

соленной воде. Нарезать толстыми пластинами 150 г сы-
ра. Взбить 2 яйца с солью и 7 столовыми ложками мо-
лока. Когда капустные листья станут мягкими, вынуть их 
из кипящей воды, срезать толстые прожилки. В каждый 
лист завернуть сыр, обвалять конвертик в муке. Обжа-
рить конвертики до золотистого цвета с каждой стороны 
(Энциклопедия белорусской кухни «Смачна есці»).

Заданне 4. Запоўніце табліцу, падабраўшы да 
слоў першага слупка аднакаранёвыя, утвораныя 
бяссуфіксным (нульсуфіксальным) спосабам. 
(Максімальная колькасць балаў — 5.)

Бяссуфіксны (нульсуфіксальны)  
спосаб утварэння

1) разрываць — 
2) шэсць — 
3) нафтаперапрацоўка — 
4) воўк — 
5) прывольны — 

Заданне 5. Прачытайце прыказку. Вызначце, 
які дзеяслоў у ёй мае граматычны амонім у фор-
ме прошлага часу адзіночнага ліку. Запішыце 
амаформы ў пачатковай форме, формах пер-
шай асобы адзіночнага і множнага ліку і дру-
гой асобы множнага ліку цяперашняга часу. 
(Максімальная колькасць балаў — 4.)

І мыла, і шыла, і прала, і ткала — і ўсё языком (Пры-
казка).

Пачатковая форма
Форма першай асобы 

адзіночнага ліку
Форма першай асобы 

множнага ліку
Форма другой асобы 

множнага ліку

Комплексная работа па беларускай мове і літаратуры (матэрыялы для аналізу і падрыхтоўкі)

Заданне 6. Утварыце колькасна-іменныя 
спалучэнні і запішыце назоўнікі, што ў дуж-
ках, у неабходнай форме. (Максімальная коль-
касць балаў — 5.)

двух (грош) 
тры (чорт) 
табун (конь)  
чатыры (сусед)  
дваццаці (чалавек)  

Заданне 7. Уважліва прачытайце тэкст. Вы-
канайце заданні, адкажыце на пытанне. (Максі- 
мальная колькасць балаў — 3.)

(1) Ліст быў і не жоўтым, і не чырвоным, а такім, як 
чалавечая далонь, што паружавела ад холаду. (2) Адсюль, 
з пакоя, Антон, здавалася, адчувае, як холадна і зябка гэ-
таму кляноваму лісту. (3) Невядома, адкуль прынёс яго 
сюды сыры вецер і панёс бы далей, ды ліст прыляпіўся 
да вугла шыбіны. (4) І цяпер здаецца, што нечая далонь 
адтуль, з восеньскай халадэчы, просіць літасці.

(5) Як хутка яна надышла — восень! (6) Пажоўклую і 
пачарнелую лістоту неяк раптоўна здзьмула з безабарон-
ных дрэў, і аголеныя цяпер галіны сячэ дробны дождж. 
(7) Кроплі бясконца сцякаюць па шкле. (8) Яны, кроплі, 
заадно з ветрам, заадно з восенню: ім усім трэба схаваць 
гэты ліст, апошні напамін пра лета.

(9) Антон не журыцца пра лета. (10) Ён чакаў восені, 
таму што восенню пачынаюцца заняткі… (Паводле Вале-
рыя Гапеева).

Заданні і пытанні да тэксту
1. Вызначце і запішыце стыль тэксту і тып 

маўлення ў ім.
2. Да якога тыпу трэба аднесці другі сказ 

тэксту?
3. Адзначце нумар сказа, у якім парушаны 

сінтаксічныя нормы. Запішыце сказ правільна.

Заданне 8. Пра якія творы ідзе гутарка ў на-
ступных тэкстах? Назавіце твор і яго аўтара. 
Аформіце свае адказы ў табліцы. (Максімальная 
колькасць балаў — 6.)

1) У прадмове да твора аўтар піша: «Усё, што адбываецца 
ў п’есе, магло здарыцца ў любой капіталістычнай краіне, дзе 
агіднасць маралі, прыніжэнне асобы, бесперспектыўнасць 
заўтрашняга дня, жорсткасць і бесчалавечнасць мяшчан-
скага быту становяцца відавочнымі нават дзецям».

2) Навуковец і паэт Мікола Арочка пра гэты твор 
пісаў: «Калі верш быў перасланы ў тыл, у партызанскую 
зону, у рукі «бацьку» Мінаю, падкошаны асабістым горам, 
партызанскі камандзір не мог да канца дачытаць твор».

3) У паэме паказана выключная таленавітасць маста-
ка з народа, які пабудаваў выдатны храм, але размаляваў 
яго так, што біскуп і яго акружэнне пазналі сябе ў пач-
варных істотах.

Заданне 9. Знайдзіце ў кожным радзе «лішні» 
элемент. Абгрунтуйце свой выбар. (Максімальная 
колькасць балаў — 3: 0,5 б. — за правільна вы-
значаны «лішні» элемент; 1 б. — за абгрунта-
ванне кожнага выбару.)

1. «Марозны, звонкі вечар», «луг расой абмыўся», 
«светлыя згадкі», «простае шчасце людское».

2. «Быкаўская» аповесць; «лейтэнанцкая», «франта-
вая», «акопная» проза; «інтэлектуальная» проза; «малень-
кая», «кароткая» аповесць.

Заданне 10. Прачытайце верш. Пісьмова ад-
кажыце на пытанні. (Максімальная колькасць 
балаў — 6: 2 б. — за правільны адказ на кож-
нае пытанне.)

Я гіну ад бяздзейнасці не месяц, 
Не два, не тры. Як быццам хто закляў! 
Я сам сябе гатоў хутчэй павесіць, 
Чым існаваць для непатрэбных спраў. 
Запал прапаў — я сэрцам разумею, 
Яго мне не пазычаць лекары. 
Я вар’яцею, трацячы надзею, 
І не чакаю лепшае пары. 
Яна сама прыходзіць, як здароўе. 
З крыніц сваіх і жыватворчых рэк 
Прыносіць мне ......................................
 1960 г.

Пытанні і заданні да верша
1. Назавіце аўтара вышэйпрыведзенага вер-

ша. Пра якую новую паэтычную форму (від вер-
ша) паведаў сам паэт у апошнім радку?

2. Хто і што прывяло аўтара да стварэння но-
вага віду верша? Абгрунтуйце свой адказ.

3. Якія падзеі тагачаснага грамадскага жыцця і 
творчай біяграфіі паэта адлюстраваны ў вершы?

Даведкі
Заданне 1
І. Кандытар, аўдыёплэер, ток-шоу, радыебіялогія, 

Токіа, дэзінтэграцыя, шэсцьдзесят, фарпосны, стагра-
дусны, андэграунд.

ІІ. У 1918 г. апублікавана «Беларуская грама-
тыка для школ» Браніслава Тарашкевіча, у якой 
фактычна ўпершыню былі сфармуляваны асноўныя 
правілы беларускага правапісу. У сваёй працы 
Браніславу Тарашкевічу ўдалося спалучыць фа-
нетычны і марфалагічны прынцыпы напісання. 
Пры гэтым фанетычнаму прынцыпу, паводле якога 
адлюстроўваюцца на пісьме асаблівасці вымаўлення, 
у асноўным падпарадкуецца напісанне галосных 
літар, а марфалагічнаму, паводле якога марфемы 

захоўваюцца ў нязменным выглядзе незалежна ад іх 
вымаўлення, — напісанне зычных літар.

Заданне 2. 1) У адну дудку зайграў; 2) першая 
скрыпка; 3) валынку цягнуць.

Заданне 3 (прыкладны варыянт перакладу).

Капусныя канверцікі
Лісты капусты аддзяліце ад качана (галоўкі) і зварыце 

ў падсоленай вадзе. Нарэжце тоўстымі пласцінамі сто пяць-
дзясят грамаў сыру. Узбіце два яйкі з соллю і сямю сталовымі 
лыжкамі малака. Калі капусныя лісты стануць мяккімі, 
выньце іх з кіпеню (кіпню / вады, якая (што) кіпіць), зрэж-
це тоўстыя прожылкі. У кожны ліст загарніце сыр, абкачай-
це канверцік у муку (абсыпце мукой). Абсмажце канверцікі 
да залацістага колеру з кожнага боку (усіх бакоў).

Заданне 4

Бяссуфіксны (нульсуфіксальны) спосаб утварэння
1) разрываць — разрыў

2) шэсць — шосты

3) нафтаперапрацоўка — нафтаперапрацоўчы

4) воўк — воўчы

5) прывольны — прыволле

Заданне 5

Пачатко- 
вая  

форма

Форма  
першай 
асобы 

адзіночнага 
ліку

Форма  
першай  
асобы  

множнага 
ліку

Форма  
другой  
асобы  

множнага 
ліку

праць пяру пяром пераце

прасці праду прадзём прадзяце

Заданне 6. Двух грошаў; тры чарты; табун коней; 
чатыры суседы; дваццаці чалавек.

Заданне 7
1. Стыль тэксту — мастацкі; тып маўлення ў ім — 

камбінаваны (апісанне з элементамі апавядання і  
разважання).

2. Складаназалежны сказ з даданай дапаўняль- 
най часткай: 

1Адсюль, з пакоя, Антон, здавалася, адчувае, 
(што?)2 як холадна і зябка гэтаму кляноваму лісту.

3. Дзявяты сказ: Антон не журыцца (пра лета) 
па леце (аб леце).

Заданне 8

№ 
п/п

Назва твора Аўтар

1 «Зацюканы апостал» А. Макаёнак

2 «Балада аб чатырох заложніках» А. Куляшоў

3 «Люцыян Таполя» Максім Танк

Заданне 9. 1. «Луг расой абмыўся». (Гэта метафа-
ра. Іншыя элементы — эпітэты.) 2. «Інтэлектуальная» 
проза. (Іншыя элементы — жанравыя (спецыфічныя) 
вызначэнні твораў В. Быкава ў літаратуразнаўстве.)

Заданне 10
1. А. Куляшоў унёс прыкметны ўклад у развіццё 

архітэктанічных мажлівасцей не толькі беларускага, 
але і ўсяго славянскага верша. Гэта адносіцца перш за 
ўсё да распрацаванага ім і замацаванага ў многіх вер-
шаваных творах шаснаццацірадкоўя (Ш.). 

КАМЕНТАРЫЙ. У паэзіі А. Куляшова налічваецца 
85 Ш., што сведчыць пра невыпадковасць гэ-
тай архітэктанічнай формы. Яно сустракаецца як 
аўтаномна, у выглядзе вершаў-шаснаццацірадковікаў 
(39 выпадкаў), так і ў складзе буйных вершаваных 
твораў — вершаванага цыкла «Маналог» (13 строф) 
і паэмы «Цунамі» (33 страфы). Пра тое, што гэтую 
страфу паэт выкарыстоўваў цалкам усвядомлена і 
мэтанакіравана, сведчаць заключныя радкі з яго вер-
ша «Ёсць у паэта свой аблог цалінны…» (1962): 

…Ёсць адказнасць перад строгім вершам, 
Перад яго пачаткам і канцом — 
Каб баразну, радком пачаўшы першым, 
У сноп звязаць шаснаццатым радком. 

2. Да нядаўняга часу найбольшай страфой ва 
ўсходніх славян лічылася чатырнаццацірадкоўе, 
якім напісаны вершаваны раман «Яўгеній Анегін»  
А. С. Пушкіна. Паводле назвы твора, у якім упершыню 
ўжыта, называецца анегінскай страфой. Відаць, прак-
тыка перакладу пушкінскай паэзіі прывяла А. Ку-
ляшова да стварэння самай вялікай на сёння стра-
фы ў славянскай паэзіі — шаснаццацірадкоўя і но-
вага віду верша — шаснаццацірадковіка. Дзякуючы 
А. Куляшову на роднай мове загучаў «Яўгеній Анегін»  
А. С. Пушкіна. 

3. Менавіта яно (шаснаццацірадкоўе) дапамаг-
ло паэту выйсці з зацяжнога творчага крызісу, які 
пачаўся ў 1956 годзе — годзе выкрыцця культу асо-
бы Сталіна на ХХ з’ездзе КПСС — і працягваўся цэ-
лых пяць гадоў. У 1956—1960 гг. паэт не надрукаваў 
ніводнага арыгінальнага верша. 

КАМЕНТАРЫЙ. У той час у яго душы, як і ў ду-
шах сотняў тысяч савецкіх людзей, замбіраваных 
бальшавіцкай прапагандай, адбывалася істотная пера-
ацэнка ранейшых ідэйна-палітычных каштоўнасцей, 
фарміраванне гуманістычных грамадскіх ідэалаў, 
што прадвызначалася новай грамадскай атмасферай, 
асабістай дружбай з выдатным рускім паэтам і тага-
часным рэдактарам «Нового мира» А. Твардоўскім, 
які хутчэй і лягчэй за А. Куляшова ўспрыняў да-
братворныя грамадскія перамены і, несумненна, 
уплываў на свайго беларускага сябра. А. Куляшоў, як 
і А. Твардоўскі, аўтар выдатных лірыка-філасофскіх 
вершаў-роздумаў («Вершы з запісной кніжкі», 1961), 
станавіўся грамадзянінам-праўдашукальнікам, гума- 
ністам, шанавальнікам агульначалавечых каштоў- 
насцей і — што асабліва важна — паэтам-філосафам. 
Аднак новы паэтычны змест вымагаў для свайго вер-
бальнага выяўлення і новай паэтычнай формы. І такая 
форма неўзабаве, у 1960 г., з’явілася, пра што паведаў 
сам паэт у вышэйпрыведзеным вершы.

ВОДГУК НА МАСТАЦКІ ТВОР

***

Нябёсы — акіян, я знаў даўно — 
Блакітны, неабсяжны, першародны, 
А ўсё, што зорам на зямлі відно, 
Ні больш ні менш як свет яго падводны.

Тут — водарасці пушчы векавой, 
Бялявых хмар, вятроў бясконцых плыні, 
Спрадвечных гор застыўшыя вяршыні, 
Усё Яго — да хваль, што пада мной,

Дзе акіян разлёгся Атлантычны... 
Тут свет другі: і глыбіня, і мель, 
І ёсць прастор, не меншы за касмічны, 
Для хваль салёных ростам з карабель.

Я — трэці свет, я кропелька малая 
Тых светаў двух — звычайны чалавек, 
Што неба і зямлю ў сабе змяшчае 
І ў свет адзін злучае іх навек.

 1962 г. Аркадзь Куляшоў.

Комплексная работа па беларускай мове і літаратуры (матэрыялы для аналізу і падрыхтоўкі)

Білет 1
1. Мова — гэта душа нацыянальная народа, калі 

ёсць такая душа, то ёсць і гаспадар яе — гэта сам на-
род (Ядвігін Ш.).

2. Мы звыкла карыстаемся прыроднымі багаццямі. 
Часам нават забываемся, што прырода — не толькі для 
нас адных… (Янка Сіпакоў).

Білет 2
1. Ты — юнак. Навакол
 Свет, як песня, прыгожы, прывабны (Пімен Панчанка).
2. Візітная картка нашай рэспублікі.

Білет 3
1. Чалавека сляды у стагоддзях не гінуць.
 Гэта помні заўжды,
 Перш чым след свой пакінуць (Еўдакія Лось).
2. Паэтамі нараджаюцца, а прамоўцамі робяцца (лац.).

Білет 4
1. Мой чароўны беларускі край, Бацькаўшчына свет-

лая мая! (Уладзімір Караткевіч).
2. За што мы сёння ў адказе?

Білет 5
1. Як гэта здорава — чытаць жывую карту роднай 

зямлі, напейзажвацца ў запас (Янка Брыль).
2. Беларусь адзначыць 70-годдзе з дня вызвалення 

ад нямецка-фашысцкіх захопнікаў.

Білет 6
1. Не прыдумаць цяплейшага краю за родную пес-

ню (Данута Бічэль).
2. Як гэта хораша — юнацтва!..

Білет 7
1. Незабыўнае імя Маці — як гаючы глыток жыцця 

(Мікола Федзюковіч).
2. Няма абставін, якія апраўдалі б здраду, злачынства 

(Васіль Буран).

Білет 8
1. Ёсць у паэта свой аблог цалінны... (Аркадзь Куляшоў).
2. А ўсё ж вінаваты і я:
 Суладдзе ў прыродзе парушана (Юрась Свірка).

Білет 9
1. Калі я засмягну ад спёкі,
 дазволь мне табе пакланіцца,
 крыніца —
 роднае слова... (Пятрусь Макаль).
2. Падумайце, падзякай ці праклёнам
 Адкажуць нам наступныя гады... (Пімен Панчанка).

Білет 10
1. Малюнкі бацькаўскай зямлі!
 Нічым вас з памяці не сцерці (Пятро Глебка).
2. Што значыць быць сапраўдным сябрам?

УЗОРЫ БІЛЕТАЎ З ТЭМАМІ ДА КОНКУРСУ «ВУСНАЕ ВЫКАЗВАННЕ»

IX—XI класы

Падрыхтавалі В. У. Зелянко, В. У. Праскаловіч, А. А. Радзевіч, С. М. Якуба.

